
戊寅〈正德十三年〉

正月郊祀畢　上復出關遊幸

二月二日　太皇太后王氏崩　上還京謚大行太后曰

孝貞純皇后

三月王守仁平江西諸賊藪開縣置官司明示約束盡爲

治境䖍吉人皆立生祠祀之

四月朔　上以大行太后梓宮將祔葬親詣天壽山祭吿

六陵遂往黃花鎮密雲等處遊幸

五月末旬　上還京

六月　上復議北廵楊廷和等諫萬乘不宜輕出　上不

聽乃自稱威武大將軍太師鎮國公朱壽廵邊又欲以朱

彬爲威武副將軍扈從以行命內閣草勑廷和等上言詔

旨一出中外臣民罔不驚駭切惟人君承天命以爲天子

四方萬國皆其臣妾今何爲假稱威武大將軍國公名號

無故自損下同臣庶天地易位冠履混淆名義乖謬自古

及今未之有也邇者　皇上時出廵遊久不親政天下人

心無不危疑憂懼奈何又復爲此萬一宗藩之中或有援

引祖訓指此爲名具本上請不知　陛下之左右及臣等

代言之臣又將何以自解臣等一介寒微戮身亡家固不

足恤但恐　朝廷之上禍亂或從此始耳此臣等之所以

--

日夜痛心疾首而不敢以自默也䟽上不省

　〈按此䟽大學士毛公純筆也可謂痛切矣踰年果有寧藩之妾爲憞正指北爲言〉

時　上必欲內閣草勑屢遣中官促之于是楊廷和稱疾

不出　上御左順門召梁儲面促草勑儲奏曰勑不敢草

上曰何逆命耶對日凡事可將順獨此勑不可草　上曰

何不可對曰　陛下爲君乃自卑而例于臣臣草勑是以

臣名君故不可　上大怒手劒立日不草勑齒此剱儲免

冠解衣帶伏地流涕曰臣逆命有罪願就死草勑以臣名

君臣死不敢奉命良久　上亦悟察其誠擲剱而起不復

促草勑旣而禮部廷議建儲君之時朱寧陰受寧王賂謀

入寧世子司香　太廟江彬亦欲立所厚遠藩朝臣各陰

有所主梁儲正色曰　皇上春秋𪔂盛建儲未宜輕言萬

一有他吾輩伏鑕矣邪謀豈可聽徇兵部尙書王瓊吏部

侍郎王鴻儒亦𦔳其言議遂寢

七月韃靼擁衆深入陝西固原靖虜臨洮鞏昌泰州等地

方殺掠而去

　〈許氏曰北虜自永樂犛庭之後百餘年來生聚旣繁侵噬漸近開平興和東勝河套之地皆爲所據自也先大〉

　〈篩之後益輕中國詩其長技往往深入風雨飘忽動輒數萬我軍禦之不過依險結營以防衝突僅能不誠卽〉

　〈爲萬全視彼驅掠莫敢誰何虜志日驕我氣日奪絕無堂堂一戰者其零騎出没雖稍有俘斬亦巳甚雖葢衆〉

　〈寡之勢強弱之形異耳所幸狼貪帛竊無有他志計日數程不能持久每一大舉驪內掠馬頗亦勞費若得不〉

